Krafan um árangur í ríkisrekstri 
Þegar ákveða á fjárveitingar til verkefna ríkisins þarf að meta með faglegum hætti þörfina á þjónustunni og setja fram skýrar kröfur um árangur. Grunnur að farsæld samfélags er fagleg stjórnsýsla sem nýtur trausts. Til þess að svo megi verða þarf m.a. að tryggja að allir hafi aðgang að lykilupplýsingum um starfsemi ríkisins. 
Í nýútkominni skýrslu „Samræmt yfirlit um hlutverk og árangur í ríkisrekstri“ er sett fram hugmynd í þessum anda. Markmið yfirlitsins er að Alþingi, yfirstjórn ráðuneyta, stjórnendur stofnana og almenningur, hafi samræmdar upplýsingar til að meta mikilvægi og árangur verkefna ríkisins. Með því er verið að auka á gegnsæi í ríkisrekstrinum og auka aðhald. Einnig að opna á virkari viðbrögð almennings og gagnvirkari samskipti við hagsmunaaðila ráðuneyta og stofnana. Það eykur líkur á því að verkefnum verði forgangsraðað eftir mikilvægi. 
Í skýrslunni er birt hugmynd að samræmda yfirlitinu. Þar er fyrst gert ráð fyrir að birt sé stutt lýsing á hlutverki og meginverkefnum stofnunar og tenging við lög og stefnu. Sérstaklega eru síðan birtar lykilupplýsingar um fjármál, starfsmenn og viðskiptavini. Viðhorf starfsmanna gefa góða vísbendingu um stöðu stofnunar. Viðskiptavinirnir gefa upplýsingar um mat þeirra á núverandi þjónustu og benda á það sem betur má fara. Slíkar upplýsingar leiða til úrbótaverkefna. Krafa er gerð um viðvarandi endurmat og úrbætur til hagkvæmari reksturs, þannig að fjármunum verði betur varið í samræmi við mikilvægi þjónustunnar. 
Ljóst er að ekki verða breytingar á þessu sviði nema Alþingi og framkvæmdavaldið taki ákvörðun um slíkt eins og gert var með lögum um fjárreiður ríkisins (88/1997). 
Hægt er að nálgast skýrsluna (á vef Stjórnvísis) hér  (Gunnhildur – setur link).

